
Resolucion do 23 de abril de 2020, da Direccion Xeral de Educacién, Formacion
Profesional e Innovacién Educativa, pola que se adoptan medidas excepcionais no
desenvolvemento das ensinanzas de formacion profesional do sistema educativo e nas
ensinanzas de réxime especial.

Por acordo do Consello da Xunta de Galicia do 12 de marzo de 2020 adoptaronse medidas
preventivas en materia de saude publica na Comunidade Auténoma de Galicia, que foron
seguidas da declaracién, por acordo do Consello da Xunta do 13 de marzo de 2020, da situacion
de emerxencia sanitaria no territorio da Comunidade Auténoma de Galicia e de activacién do
Plan territorial de emerxencias de Galicia (Platerga) no seu nivel IG (emerxencia de interese
galego), como consecuencia da evolucién da epidemia do coronavirus COVID-19.

Posteriormente, pola Resolucion do 30 de marzo de 2020, da Secretaria Xeral Técnica da
Conselleria de Presidencia, Administraciéons Publicas e Xustiza, mantense a vixencia das
medidas preventivas adoptadas no ambito da Comunidade Auténoma de Galicia polo Cecop con
base no acordo do Consello da Xunta de Galicia do 12 de marzo, mentres que estea vixente a
declaracién do estado de alarma efectuada polo Goberno do Estado e a situacion de emerxencia
sanitaria declarada por acordo do Consello da Xunta de Galicia do 13 de marzo de 2020.

O Real decreto 463/2020, do 14 de marzo, polo que se declara o estado de alarma para a
xestién da situacion de crise sanitaria ocasionada polo COVID-19, modificado polo Real Decreto
465/2020, do 17 de marzo, no seu artigo 9.1, suspende a actividade educativa presencial en
todos os centros e etapas, ciclos, graos, cursos e niveis de ensino recollidos no artigo 3 da Lei
organica 2/2006, do 3 de maio, de educacion, incluido o ensino universitario, asi como calquera
outra actividade educativa ou de formacion impartida noutros centros publicos ou privados.

O Ministerio de Educacion e Formacién Profesional (MEFP) publicou a Orde EFP/361/2020, do
21 de abril, pola que se adoptan medidas excepcionais en materia de flexibilizacion das
ensinanzas de formacién profesional do sistema educativo e das ensinanzas de réxime especial,
na que se establecen excepcionalidades na aplicacion da normativa reguladora da formacion
profesional no curso 2019-2020. Na sua disposicion derradeira segunda indica que lles
corresponde as administracions educativas competentes de cada comunidade autonoma ditar as
resolucions, as disposicions e as instrucions necesarias para garantir a sua eficacia.

Tendo en conta o anterior e a normativa que regula as ensinanzas de formacion profesional do
sistema educativo e as ensinanzas de réxime especial de Galicia, é preciso ditar as instruciéns
para o desenvolvemento da formacién practica destas ensinanzas na situacion de crise sanitaria
provocada polo COVID-19 e, na sua virtude, esta direccion xeral

DISPON:

Artigo 1. Obxecto e ambito de aplicacion

Esta resolucion ten por obxecto establecer medidas excepcionais en materia de ordenacién e
organizacién nas ensinanzas de formacion profesional e nas ensinanzas de réxime especial, en
desenvolvemento e aplicacion das medidas de contencion no ambito educativo e de formacién
previstas no Real decreto 463/2020, do 14 de marzo, polo que se declara o estado de alarma

Verificacion: https://sede.xunta.gal/cve

% Xacobeo 2021

Olrd0l CVE: dD3pNegIR2



https://sede.xunta.gal/cve?idcve=dD3pNeglR2

Verificacion: https://sede.xunta.gal/cve

Olrd0l CVE: dD3pNegIR2

XUNTA DE GALICIA Fatio e San Casano. i slicis
CONSELLERIA DE EDUCACION, UNIVERSIDADE www.edu.xunta.gal

E FORMACION PROFESIONAL

Direccion Xeral de Educacion,

Formacioén Profesional e Innovacién Educativa

para a xestion da situacion de crise sanitaria ocasionada polo COVID-19, en centros educativos
do ambito de xestion da Comunidade Auténoma de Galicia durante o curso 2019-2020.

Artigo 2. Médulo de FCT e de Proxecto nas ensinanzas de formacion profesional

Ante a situacion de excepcionalidade e para os efectos de lle facilitar ao alumnado a realizacion
do modulo de Formacion en Centros de Traballo (FCT), flexibilizanse as condicidns xerais do
seu desenvolvemento.

1. Na realizacién da FCT no periodo ordinario, os centros educativos poderan:

a. Reducir a duracion deste médulo ata os minimos previstos nos reais decretos polos
que se establecen os titulos e as suas ensinanzas minimas: 220 horas no caso de
ciclos de grao medio e de grao superior, € 130 horas nos ciclos de grao profesional
basico. Asi mesmo, no caso dos programas formativos establecidos na Comunidade
Auténoma de Galicia, a FCT podera reducirse a 65 horas.

b. Desenvolver o moédulo de FCT sen precisar da autorizacion recollida no artigo décimo
cuarto da Orde do 28 de febreiro de 2007, pola que se regula o modulo de FCT en
Gallicia, en dias non lectivos e/ou ampliando ao maximo as horas diarias de estadia
na empresa, na medida en que as caracteristicas de cada sector produtivo ou de
servizos o permitan.

c. Favorecer que o alumnado realice ou remate o modulo de FCT mediante a formula
do teletraballo, sempre que unha empresa ou institucion ofreza esta posibilidade e
o/a titor/a considere que desta forma o/a alumno/a pode desenvolver as capacidades
e alcanzar os resultados de aprendizaxe previstos no citado moédulo e que poida levar
a cabo, tamén por medios telematicos, o seguimento da sua aprendizaxe.

d. Nos ciclos de grao superior derivados da Lei organica 2/2006, do 3 de maio, de
educacion, integrar a realizacién da formacién en centros de traballo e 0 moédulo de
proxecto nun Unico modulo cunha duracion de 245 horas (FCT 220 horas e proxecto
25 horas), correspondentes & suma da duracidn prevista para eses modulos nos
reais decretos de cada titulo. Neste mdédulo integraranse os resultados de
aprendizaxe e os criterios de realizacion do médulo de FCT, e os resultados de
aprendizaxe e os criterios de avaliacion do moddulo profesional de Proxecto
establecidos no curriculo de cada titulo.

e. Nos ciclos de grao medio e de grao profesional basico, substituir a Formaciéon en
centros de traballo por unha proposta de actividades asociadas a contorna laboral,
segundo o0 modelo do anexo |.

f. Nos programas formativos, substituir a Formacion en centros de traballo por unha
proposta de actividades asociadas a contorna laboral, segundo o modelo do anexo |.
O equipo docente adecuara de forma individual, en funcién das posibilidades do/da
alumno/a, o programa formativo do anexo |. Se a evolucion da crise sanitaria
permitise a incorporaciéon do alumnado ao centro educativo, poderiase optar pola
realizacién de actividades practicas nas aulas e nos talleres, que se asemellen as
actividades realizadas en centros de traballo.

Na realizacién dos médulos das alineas d), €) e f), sera de aplicacion o establecido no artigo
21, alinea b), da Orde do 12 de xullo de 2011 e na disposicion décimo segunda da
Resolucion do 26 de xullo de 2019, da Direccion Xeral de Educacion, Formacion Profesional
e Innovacion Educativa, pola que se ditan instrucions para o desenvolvemento dos ciclos
formativos de formacion profesional do sistema educativo no curso 2019-2020.

2. Narealizacién da FCT fora do periodo ordinario, os centros educativos poderan:
a. Desenvolver o moédulo de FCT no curso actual (antes do 31 de agosto de 2020).

O alumnado que de xeito voluntario desexe realizar o médulo de FCT en situacions
reais de traballo, sempre que a empresa estea en condiciéns de acollelo e remate no
curso actual, antes do 31 de agosto de 2020. O centro establecera as medidas
necesarias para levar a cabo o seguimento da aprendizaxe do/da alumno/a, tamén,
por medios telematicos. Sera de aplicacion o establecido na alinea 1.b) deste artigo.

b. Desenvolver o médulo de FCT a partir do 1 de setembro de 2020. Neste caso:

i) O alumnado matricularase en calquera dos periodos extraordinarios
establecidos para realizar o modulo de FCT e, de ser o caso, o moédulo de
Proxecto. Para os efectos de non consumir a convocatoria asociada a
matricula do curso 2019-2020, sera avaliada como unha renuncia, indicando
en observacions “COVID19 - curso 2019-2020".

i) O alumnado pode optar por realizar o modulo de Proxecto no periodo
establecido con caracter xeral ou ben no momento de realizar a FCT, ainda
que a avaliacion efectiva se fara cando se realice a FCT.

i) Nas duas alineas anteriores, o alumnado debera presentar ante o centro
educativo unha solicitude segundo o modelo do anexo Il, antes do 30 de xufio
de 2020, que quedara arquivada no expediente do/da alumno/a.

3. O alumnado afectado pola suspension ou a interrupcién da mobilidade para a realizacién do
modulo de FCT por causa da pandemia COVID-19, no marco do programa de mobilidade
Erasmus+ ou de calquera outra mobilidade, podera acollerse a algunha das alternativas
indicadas anteriormente para iniciar ou continuar o desenvolvemento do médulo tanto dentro
como féra do territorial espafiol, de ser o caso.

4. Avaliacion de modulo de FCT e de Proxecto

a. Nos ciclos de grao superior derivados da Lei organica 2/2006, do 3 de maio, de
educacion, a avaliacion do médulo de FCT e do médulo de Proxecto realizarase de
conformidade co disposto no artigo 26.1 e 26.2 da Orde do 12 de xullo de 2011 pola
que se regulan o desenvolvemento, a avaliacion e a acreditacibn académica do
alumnado das ensinanzas de formacion profesional inicial, de modo que a realizacion
dos médulos con caracter integrado derivara na cualificacion do médulo de Proxecto
de maneira numérica, entre un e dez, sen decimais, e a cualificacion do mdédulo
profesional de Formacién en centros de traballo cualificarase como “apto/a” ou “non
apto/a”, e non se tera en conta para calcular a nota media do expediente académico.

b. Nos ciclos de grao medio, nos ciclos de formacién profesional basica e nos
programas formativos, a avaliacion do médulo de FCT realizarase de conformidade
co disposto no artigo 26.2 da Orde do 12 de xullo de 2011.

c. Ao alumnado de segundo curso do réxime ordinario ou da modalidade de formacion
profesional dual, dos ciclos das familias profesionais relacionadas coa area sanitaria
ou sociocomunitaria que accedese a un contrato, poderaselle aplicar a exencidn total
ou parcial que corresponda do modulo de FCT, segundo o establecido na Orde
SND/299/2020, do 27 de marzo, pola que se modifica a Orde SND/232/2020, do 15
de marzo, pola que se adoptan medidas en materia de recursos humanos e medios
para a xestion da situacion de crise sanitaria ocasionada polo COVID-19, e na Orde
SND/295/2020, do 26 de marzo, pola que se adoptan medidas en materia de
recursos humanos no ambito dos servizos sociais ante a situacién de crise
ocasionada polo COVID-19.

Artigo 3. Alumnado matriculado na modalidade de formacion profesional dual

1. Con caracter xeral, o alumnado realizara as actividades formativas nos centros de traballo
segundo o establecido nos convenios e/ou acordos de colaboracion coas empresas.

2. Se por motivo da crise sanitaria do COVID-19 a formaciéon nos centros de traballo non é
posible:

a. Os centros educativos reprogramaran para cada alumno/a a sua formacion,
planificando actividades de reforzo dos aspectos que non fosen abordados na
empresa.

b. O alumnado de segundo curso do réxime ordinario podera realizar o médulo de FCT
e 0 modulo de Proxecto, segundo o establecido no artigo 2.

c. Para aformacion profesional dual de grupo completo:

i) No caso do alumnado que estea a cursar o derradeiro curso do ciclo, en
funcién do tempo que estivese na empresa e dos resultados de aprendizaxe
adquiridos, o equipo docente valorara a necesidade de realizar o mdodulo de
FCT e, de ser o caso, de Proxecto, segundo o establecido no artigo 2. Coa
finalidade de facilitar que o alumnado poida continuar o seu itinerario formativo
para o proximo curso escolar, podera titular nas datas establecidas para o resto
das ensinanzas.

i) No caso do alumnado que non estea a cursar o derradeiro curso do ciclo e tifa
programada formacion na empresa no periodo de xullo a setembro, podera ser
avaliado dos modulos e rematar o curso escolar nas datas establecidas para o
resto das ensinanzas. Se, con posterioridade a este momento, a empresa
entende que esta en condicions de acoller o alumnado, este podera
incorporarse a formacién na empresa coa finalidade de realizar un reforzo
formativo.

Artigo 4. Desenvolvemento do bloque de formacioén practica das ensinanzas deportivas

1. O alumnado que curse ensinanzas deportivas as que se refire o Real decreto 1363/2007, do
24 de outubro, polo que se establece a ordenacion xeral das ensinanzas deportivas de réxime
especial, podera acollerse as medidas previstas nesta resolucion para as ensinanzas de
formacion profesional, en funcién da modalidade deportiva que se estea a cursar.

2. As ensinanzas deportivas de grao superior rexeranse polo previsto no artigo 2 alineas 1 e 4
desta resolucion para formacion profesional, podendo quedar integrados, de maneira
excepcional, os médulos de Formacion practica e de Proxecto final. A realizacion dos dous
modulos realizarase de xeito integrado e cunha duracién total correspondente & suma da
duracion prevista para estes modulos nos reais decretos de cada titulo.

3. Asi mesmo, nas ensinanzas deportivas de grao medio, a estadia en contornos produtivos
propia do médulo de Formacion practica poderase substituir por unha proposta de actividades
asociadas a situacions reais de traballo ou practica deportiva.

4. Para os efectos de avaliacion das ensinanzas, na realizaciéon dos modulos con caracter
integrado o mdédulo de formacion practica e o de proxecto final cualificaranse como “apto/a” ou
“non apto/a”, sen que se tefia en conta para a cualificacion final do ciclo.

Artigo 5. Desenvolvemento da fase de formacion practica nas ensinanzas profesionais de artes
plasticas e desefio
1. O alumnado que curse ensinanzas artisticas profesionais de artes plasticas e desefio as
que se refire o Real decreto 596/2007, do 4 de maio, polo que se establece a ordenacion
xeral das ensinanzas profesionais de artes plasticas e desefio, podera acollerse as medidas
previstas nesta resolucion para as ensinanzas de formacion profesional, en funcién da
especialidade que se estea a cursar.

2. Nos ciclos de grao superior de artes plasticas e desefio, a fase de formacion practica en
empresas, estudos e talleres, e o médulo de Proxecto integrado poderanse realizar de xeito
integrado, adaptando o establecido nos artigos 8 e 9 do Real decreto 596/2007, do 4 de
maio. A sua duracion total sera a suma da carga lectiva prevista para a fase de formacién
practica e o proxecto integrado nos reais decretos de establecemento de cada titulo.

3. Asi mesmo, nos ciclos de grao medio de artes plasticas e desefno, a fase de formacion
practica en empresas, estudos e talleres, e 0 médulo de Obra final poderase realizar de xeito
integrado, e a sua duracion total sera a suma da carga lectiva prevista para ambos os casos
nos reais decretos de establecemento de cada titulo.

4. A avaliacién das ensinanzas as que se refire este artigo quedara recollida, en calquera
caso, coa cualificacion do médulo de Proxecto integrado ou de Obra final de maneira
numeérica, entre cero e dez, sen decimais, e a cualificacion do modulo profesional de
formacion en centros de traballo como “apto/a” ou “non apto/a”, sen que esta ultima se tefia
en conta para calcular a nota media do expediente académico.

5. Nos titulos aprobados en virtude da Lei organica 1/1990, do 3 de outubro, ainda en vigor,
nos que non puidesen ser de aplicacion as medidas recollidas nas alineas anteriores por
corresponder a realizacion do Proxecto ou Obra final no curso seguinte, a fase de formacion
practica en empresas, estudos ou talleres podera realizarse como traballos profesionais

dirixidos academicamente e integrados no curriculo, segundo se prevé nos reais decretos de
establecemento dos correspondentes titulos, ou podera realizarse de xeito efectivo no
seguinte curso xunto co Proxecto ou a Obra final, ampliando excepcionalmente o periodo
previsto para posibilitar a sia execucion.

Artigo 6. Desenvolvemento das practicas externas nas ensinanzas artisticas superiores

1. O alumnado que curse ensinanzas artisticas superiores en cuxos reais decretos de
contidos basicos se prevexa a realizacion de practicas externas, con caracter excepcional
durante o curso escolar 2019-2020, podera acollerse as medidas previstas nesta resolucion
para as ensinanzas de formacion profesional, en funcién da especialidade que se estea a
cursar.

2. Nas ensinanzas superiores de danza, de desefio, de artes plasticas, e de conservacion e
restauracién de bens culturais, as practicas externas poderan realizarse de xeito integrado
co traballo de fin de estudos ou con algunha disciplina de perfil practico pertencente ao
bloque de materias obrigatorias de especialidade. O numero total de créditos ECTS
asignado correspondera a suma da asignacion prevista para as devanditas practicas,
traballo de fin de estudos ou materia nos Reais decretos 632/2010, 633/2010, 634/2010 e
635/2010, do 14 de maio, nos que se regulan as citadas ensinanzas artisticas.

3. A avaliacion das ensinanzas as que se refire este artigo quedara recollida, en calquera
caso, coa cualificacion de cada unha das disciplinas de traballo de fin de estudos e de
practicas externas de xeito numérico, entre cero e dez, cun so decimal.

Disposicion adicional. Titulos aprobados en virtude da Lei organica 1/1990, do 3 de outubro, de
ordenacion xeral do sistema educativo.

Ao moédulo de FCT dos titulos aprobados en virtude da Lei organica 1/1990, do 3 de outubro, de
ordenacion xeral do sistema educativo, seralle de aplicacion o establecido nos artigos 2 e 3.

Santiago de Compostela, 23 de abril de 2020

Manuel Corredoira Lépez

Director xeral de Educacion, Formacion Profesional e Innovacion Educativa

ANEXO |
Actividades asociadas a contorna laboral nos ciclos de grao medio, nos ciclos de FP
basica e nos programas formativos

As actividades asociadas a contorna laboral consistiran na realizacion dun proxecto, programa
ou plan recollido nun documento, que ten por finalidade a integracién efectiva dos aspectos mais
salientables da competencia xeral, e as competencias profesionais, persoais e sociais
integradas no perfil profesional, e desenvolvidas nos restantes médulos do titulo ou programa
formativo, partindo dos resultados de aprendizaxe e dos criterios de avaliacion do modulo de
FCT. Nos ciclos de FP basica soamente se teran en conta os modulos asociados as unidades de
competencia.

O documento elaborarase de acordo coas caracteristicas da contorna profesional do ciclo
formativo, tendo en conta a prospectiva do titulo no sector ou nos sectores produtivos en que
que se insire, as funcions propias de cada tipo de persoal técnico, e os elementos tecnoldxicos e
organizativos que afectan as ocupacidons e os postos de traballo desenvolvidos polos/as
diferentes profesionais. No caso dos ciclos de grao medio, poderanse incluir o tratamento dos
elementos relacionados coa xestion empresarial, as oportunidades de negocio e o
desenvolvemento sustentable e equitativo. En todo caso, consideraranse os elementos
esenciais da seguridade e A saude laboral, a avaliacion dos posibles riscos profesionais no
desempefo das ocupacions, a planificacién da prevencion de riscos nos centros de traballo e a
aplicacion de medidas de prevencion e proteccion nos postos de traballo.

Para a elaboracién do documento, poderanse utilizar como referente os modelos de guidns que
se detallan a continuacion ou optar por outro. En calquera caso, o equipo docente debera
flexibilizar a sua elaboracion e adaptar o seu contido as circunstancias, as caracteristicas e as
capacidades do alumnado, e as particularidades do ciclo ou do programa formativo.

Modelos de guién
Modelo A. Destinado a alumnado de ciclos de grao medio ou de FP basica
Poderanse incluir soamente alguns dos apartados ou subapartados.

1. Descricién das caracteristicas dos sectores produtivos integrados no perfil profesional
do ciclo ou programa. Podera incluir:

a. Caracteristicas especificas dos sectores econdémicos vinculados en relacion
coa sUa contorna econdémica.

b. Estrutura e dimension das empresas ou actividades produtivas.
c. Ocupaciéns ou postos de traballo mais representativos.

d. Evolucion na formacion dos/das traballadores/as en relacion aos cambios
tecnoldxicos e de planificacion no sector.

e. Influencia da tecnoloxia dixital nas empresas.

f. Determinacion dos puntos fortes e débiles do sector ou dos sectores
produtivos.

2. ldentificacion das necesidades dos sectores produtivos en relacién co proxecto
seleccionado. Podera incluir:

a.

Identificacion dos produtos ou servizos mais demandados no ambito desa
actividade econdomica.

Seleccion de posibles oportunidades para o desenvolvemento futuro das
actividades produtivas do sector ou dos sectores.

Indicacién de se o proxecto trata de resolver unha necesidade detectada ou
se centra nunha actividade propia do sector.

Proposta dalgunha innovacion, novos produtos ou servizos, ou forma de
ofrecelos.

Planificacion dos recursos necesarios para acometer o plan.

Valoracion da viabilidade técnica, legal e econdmica do proxecto formulado
(s6 nos ciclos de grao medio).

Xustificacion do proxecto seleccionado.

3. Desenvolvemento. Dependendo da tematica que se trate, podera incluir:

a.

o o

o

Definiciéon e elaboracién, de ser o caso, da documentacion necesaria para o
proxecto.

Identificacion da necesidade de autorizacién ou permisos para as actividades
planificadas.

Coordinacion da execucién con outros equipos de traballo.
Planificacion e control dos procesos ou dos servizos.
Secuenciacion das actividades que se vaian desenvolver.

Identificacion dos principais riscos laborais asociados a actividade e da sua
solucion.

Recofiecemento dos dereitos e das obrigas de empresarios/as e
traballadores/as en relacion coa seguridade e a saude laboral.

Plan de igualdade entre homes e mulleres.
Aplicacion de medidas en relacién ao respecto polo ambiente.

Establecemento dos mecanismos de seguimento e control da execucion do
proxecto.

Desefio dos mecanismos de correccion de posibles erros e desviacions.

4. Conclusions e reflexion final.

Modelo B. Destinado principalmente a alumnado de ciclos de FP basica ou programas
formativos

Poderanse incluir soamente alguns dos apartados ou subapartados.

1. Descricidn das caracteristicas dos sectores produtivos integrados no perfil profesional
do ciclo ou programa. Podera incluir:

a. Caracteristicas especificas dos sectores econdémicos vinculados en relacion
coa sua contorna econdémica.

b. Estrutura e dimensién das empresas ou actividades produtivas.
c. Ocupaciéns ou postos de traballo mais representativos.

d. Evolucidon na formacion dos/das traballadores/as en relacion aos cambios
tecnoldxicos e de planificacion no sector.

e. Influencia da tecnoloxia dixital nas empresas.

f. Determinacion dos puntos fortes e débiles do sector ou dos sectores
produtivos.

2. Desenvolvemento de supostos practicos relacionados cos resultados de aprendizaxe
e cos criterios de avaliacion, relativos as actividades que o alumnado debe realizar en
situacions reais nos centros de traballo.

3. Conclusions e reflexion final.

Orientacidons pedagoxicas para as actividades asociadas a contorna laboral

Atendendo as circunstancias, as caracteristicas e as capacidades do alumnado, e as
particularidades do ciclo ou programa formativo, fomentarase e valorarase o seguinte:

1. Creatividade, autonomia e iniciativa persoal, espirito critico e capacidade de
innovacién nos procesos realizados.

2. Inclusion de elementos transversais do curriculo dos ciclos ou dos programas
formativos:

Respecto polo ambiente.

a
b. Igualdade efectiva entre homes e mulleres.

13

Prevencion de riscos profesionais.

d. Non discriminacion por ningunha condicién ou circunstancia persoal nin social,
nomeadamente en relacion cos dereitos das persoas con discapacidade, etc.

3. Tratamento de:

Verificacion: https://sede.xunta.gal/cve

a. Responsabilidade social e a sua conciliacion cos obxectivos do
desenvolvemento sustentable.

b. Economia circular.
c. Economia social.

d. Desenvolvemento de aspectos que incidan na mellora das desigualdades
demograficas existentes en Galicia ou que impulsen a Galicia rural.

4. UsodasTIC.
5. Utilizacion de:

a. Documentacion tedrica auxiliar: bibliografia, planos, manuais de uso, guias,
paxinas web de referencia, apuntamentos breves e lexislacion.

b. Distintos soportes documentais: videos, presentacions, elementos multimedia,
etc.

A avaliacion das actividades asociadas a contorna laboral poderase complementar cunha
entrevista profesional estruturada.

Verificacion: https://sede.xunta.gal/cve

ANEXO I
REALIZACION DO MODULO DE FCT E DO MODULO DE Documento
PROXECTO (COVID-19) Solicitude

Datos da persoa solicitante
Apelidos Nome
DNI Correo electrénico Teléfono
Datos da ensinanza
Centro educativo Ciclo
Réxime - Modalidade
[1 Ordinario [] Adultos presencial  [1 Adultos distancia [ FP dual

Solicita:

Realizar o médulo de FCT e, de ser o caso, o0 médulo de Proxecto noutro curso
[] académico, e non consumir a convocatoria asociada & matricula do curso 2019-
2020.

1 Realizar o médulo de Proxecto no periodo establecido con caracter xeral.

, de de 20

Cargo: Director Xeral de Educacién, Formacion Prof e

Asinado por: CORREDOIRA LOPEZ, MANUEL
Innov.Educativa

Data e hora: 23/04/2020 13:30:47

Sinatura da persoa solicitante

Dirixir ao centro educativo (nome):

Verificacion: https://sede.xunta.gal/cve

